
OYLARNING NOMLANISH XUSUSIYATLARI 

Kamolov М.N. – Jizzax Davlat Pedagogika Instituti Tabiiy fanlar fakulteti 

Geografiya va iqtisodiy bilim asoslari kafedrasi o’qituvchi  

Mamatova Sh.G’.- Jizzax Davlat Pedagogika Instituti Tabiiy fanlar fakulteti 

Geografiya o’qitish metodikasi yo’nalishi talabasi  

Annatatsiya. Odamlar quyoshning chiqishi,ufqdan qanchalik ko’tarilishini va  

fasllarining almashinishini kuzatib yil hosil bo’lishini   bilishgan. Ushbu maqolada 

yil kalandari va oylarning nomlanishi  haqida ma’lumotlar keltirilgan 

          Kalit so’zlar. Kalendar,аprel, oy, yil, Oktavian Avgust, Yuliy Sezar, rimliklar, 

taqvim, kun, fasl 

         Аннотация.  Люди знали,что год формируется, наблюдая за восходом 

солнца, за тем, как высоко оно поднимается над горизонтом, и за сменой времен 

года. В этой статье представлена информация о календаре года и названиях 

месяцев 

         Ключевые слова.Календарь, апрель, месяц, год, Октавиан Август, Юлий 

Цезарь, римляне, календарь, день, сезон      

         Annotation. People knew that the year would be formed by observing the 

sunrise,how much it would rise from the horizon and the alternation of seasons. This 

article contains information about the Year calendar and the name of the months 

          Keywords. Calendar, April, month, year, Octavian August, Julius Caesar, 

Romans, calendar, day, seasons. 

Tashqi olam toʻgʻrisidagi bilimlar koʻpaygan sari va turli davrlarda xalq 

xoʻjaligi ehtiyojlari bilan bogʻliq ravishda kalendarlar takomillashib 

bordi.Kalendarning paydo boʻlishini ibtidoiy odamning turmush tarzi bilan bogʻlash 

mumkin. Bu  davrda ovchilik va termachilik odam faoliyatining asosini tashkil qilib  

dehqonchilik va chorvachilikka oʻtilishiga olib keldi. Keyingi ikki yuz yillikda 

kalendarlarning  takomillashtirishga  Yevropadagi sanoat toʻntarishi, XX asrdagi fan 

va texnika inqilobi sabab bo’lib kalendarning takomillashtirish muammosini dolzarb 

qilib qoʻydi.Qadimda bir yilni aniqlash uchun qamariy kalendari, quyosh kalendari 

rimliklar kalendari, arablar, Yuliy (shamsiy) kalendari, Umar Hayyom kalendari va 

boshqa kalendarlar o‘z hududi bo‘yicha amal qilib kelgan. 

 Qadimgi Rimda Oy kalendari (qamariy kalendar)ga amal qilingan; bu kalendar 

bo‘yicha bir yil 10 oydan – 304 kundan iborat bo‘lgan. Avvaliga oylarning nomi 

bo‘lmagan, ular tartib raqami (1, 2, 3, 4, 5, 6, 7, 8, 9, 10,) bilan yuritilgan. 

 Rimliklarning 304 kunlik yili na Oy yili hisobiga va na Quyosh yili hisobiga 

to‘g‘ri kelar edi.Shuni nazarda tutib, eramizdan avvalgi VII asrda islohot o‘tkazilib 

Oy kalendari yiliga yana ikki oy: o‘n birinchi – yanvar va o‘n ikkinchi – fevral oylari 

qo‘shiladi. Shunday qilib, qadimgi rimliklarning 10 oylik kalendari 12 oylik 

kalendarga aylandi. Bu kalendar hozir amal qilib kelinayotgan kalendarning asosini 

tashkil etdi. 

 Eramizdan avvalgi VII asrda o‘tkazilgan islohotdan oldingi qadimgi rimliklar 

kalendaridagi oylar nomi 12 oylik kalendarda ham saqlanib qolgan. 10 oylik 

kalendarda yangi yil bahorda boshlangan. Ko‘pchilik kalendarlarda, shu jumladan, 

qadimgi rimliklar kalendarda yilning birinchi oyi mart bo‘lgan. Bu oy urush xudosi, 

dehqonlar va chorvadorlar homiysi Mars sharfiga mart deb atalgan (mart-martus 

so‘zidan olingan). 

 Maqbul kalendardan biri hisoblangan Umar Hayyom kalendarida ham yil mart 

oyidan boshlangan. XV asrgacha Rossiyada ham yangi yil mart oyidan boshlangan. 

Hozirgi kalendarda mart yilning uchinchi oyidir. 

 Kalendarimizdagi to‘rtinchi oyning nomi aprel (aprilis) lontincha “aprife” 

degan so‘zdan kelib chiqqan. Aprife – in’omlarini namoyon qiluvchi degan manoni 

bildiradi. Boshqa manbalarda aprel so‘zi mabuda Afrodit – go‘zallik, muhabbat, 

shuningdek, hosildorlik tangrisi nomidan kelib chiqqan deyiladi. 

 Aprel – bahor oyi, butun borliq uyg‘onib kishilarga orom bag‘ishlaydigan oy; 

bahorda, hatto keksalar ham o‘zlarini go‘yo yosharayotgandek, ancha bardam his 

qiladilar. Aprelda kelgusi hosil uchun taraddut boshlanadi. 

 Birinchi aprel – hushchaqchaqlik kuni. Hushchaqchaqlikni hazil – mutoyibasiz, 

kulgusiz tasavvur qilish qiyin. Ko‘ngil ochish, kulish maqsadida Pyotr I zamonidayoq 

1 aprel bir-birovini hazillashib aldash odat tusiga kirgan. 

 Kalendarimizdagi beshinchi oyning nomi (mayus) mabuda Maya ismidan 

olingan; qadimgi rimliklar etiqodi bo‘yicha Maya Merkuriyning onasi-Yer 

tangrisidir. Maya – go‘zallik, shod-hurramlik oyi hisoblanadi. 

 Kalendarimizdagi oltinchi oyning nomi iyun (yunius) qadimgi rimliklar 

etiqodiga ko‘ra, Yupiter xotini – mabuda yunona sharafiga atalgan. Afsonalarga 

ko‘ra, Yunona Oy xudosi ayollar homiysi bo‘lib, er – xotinga qo‘sha qarish, uvali-

juvali bo‘lishni ravo ko‘rarkan. 

 Kalendarimizdagi yettinchi oyning nomi Rim davlat arbobi va lashkarboshisi 

Yuliy Sezar (eramizgacha 100-44 y) sharafiga iyul deb atalgan. Eramizdan oldingi 46 

yilda Yuliy Sezar tashabbusi bilan 12 oylik shamsiy kalendari isloh etilgan va Yuliy 

kalendari deb yuritiladigan bo‘lgan. 

 Kalendarimizdagi sakkizinchi oyning nomi Rim imperatori Oktavian Avgust 

sharafiga (eramizning II asri) avgust deb atalgan. Iperator Avgust - Yuliy Sezarning 

nabira jiyani – vorisidir. Oktavian Avgust vaqt (kalendar) hisobidan to‘planib qolgan 

farqni isloh qilib tugatgan. 

 Kalendarimizdagi to‘qqizinchi oy – sentyabrning nomi (qadimgi rimliklarning 

o‘n oylik kalendarida bu yettinchi oy hisoblanadi) lotincha September (septem-yetti 

degan) so‘zidan olingan. 

 Kalendarimizdagi o‘ninchi oy (qadimgi rimliklar 10 oylik kalendarida 

sakkizinchi oy) lotincha oktober (okto-sakkiz degani) so‘zidan olib, oktyabr deb 

atalgan. 

 Kalendarimizdagi o‘n birinchi oy-noyabrning nomi lotincha November 

so‘zidan olingan. Qadimgi rimliklar 10 oylik kalendarida bu to‘qqizinchi oydir 

(lotincha novem so‘zi to‘qqiz degan manoni bildiradi). 

 Kalendarimizdagi o‘n ikkinchi oyning nomi-dekabr, lotincha dotsember 

so‘zidan olingan, chunki bu oy qadimgi rimliklar kalendarida o‘ninchi oy bo‘lib 

hisoblanadi (dekem-o‘n degan manoni bildiradi). 

 Yuliy Sezar tomonidan eramizdan oldingi 46 yilda yaratilgan 12 oylik shamsiy-

Yuliy kalendarimizdagi o‘n birinchi oy ikki yuzli xudaon Yanus sharafiga yanuarius 

(yanvar) deb atalgan. Rimliklar etiqodicha, ikki yuzli xudo Yanus har bir narsaning 

boshi va oxirining homiysi bo‘lgan emish. 

 Hozirgi kalendarda yanvar yilning boshi, birinchi oyi hisoblanadi. Rimliklar 

kalendarining oxirgi-o‘n ikkinchi oyi fevraldir. Fevral lotincha “februum” so‘zidan 

olimgan. Rimliklar bu oxirgi oyiga o‘liklar tangrisi February nomiga bag‘ishlab 

“februarius” (fevral) deb nom bergan. Lotincha “februarius” so‘zi-tozalanish, 

poklanish degan manoni ham bildiradi. Fevral hozirgi kalendarning ikkinchi oyi 

hisoblanadi. 

 Islom diniga mansub bazi xalqlarda insonlarning yoshini hozirgi kungacha 

qamariy (10 oylik) kalendarda hisoblab, 60 yoshga to‘lgan insonni (12 oylik 

kalendarda), qamariy kalendar hisobiga ko‘ra 70 yoshga kirgan deb hisoblaydilar. 

Hozirgi kalendar bo‘yicha 85 yoshga kirgan qariyalarni esa, qamariy kalendar 

hisobida 102 yoshga kirgan deb ham hisoblab, inson yoshini ulug‘lashga harakat 

qiladilar.Shunday qilib, kalendar asosida kundalik ish faoliyatini rejalashtirib oladilar. 

